
Balagopala Ashtakam

బాలగోపాలాష్టకమ్

దేవ ! త్వదామ్రేడనలమ్పటేన  దివ్యేన నిర్వ్యాజమధుద్రవేణ
ఉదీరయే కిఞ్చిదుదఞ్చితాభ్యాం కర్ణాఞ్చలాభ్యామవధారయస్వ  ॥ ౧॥
స్తోకోత్తానం చరణకమలం దక్షిణం బామజఙ్ఘా

మూలాపాన్తే మృదుని దధతీ మఞ్జు మధ్యం వహన్తీ ।
వల్గద్బాలాఙ్గులిదరవలద్వక్త్రనేత్రాభిరామం     (నేత్రాభిరామా )

వంశీమగ్నా వహతు హృది వో బాలగోపాలమూర్తిః ॥౨॥
అక్ష్ణామక్ష్ణామమృతలులితం   హర్షవర్షం   దుహానా

బాలా నీలాఞ్జనపరిణతిర్మన్జుళస్మేరవక్త్రా   ।
అఙ్గేష్వఙ్గేష్వవిరలవహత్కాన్తిభారం   వహన్తీ
చేతస్యాభిర్భవతు భవతాం బాలగోపాలమూర్తిః ॥ ౩॥ (చేతస్యావిర్భవతు)

బర్హోత్తంసా   విపులనయనా ముగ్ధవక్త్రేన్దుబిమ్బా  
కమ్బుగ్రీవా  కరుణహృదయా కోమలాజానుబాహుః ।

మఞ్జన్నాభిర్మృదులజఘనా  బాలపాదారవిన్దా
మన్దం  మన్దం  వహతు హృది వో బాలగోపాలమూర్తిః ॥ ౪॥

భూయోభూయో విసృతభువనాహ్లాదలీలాకటాక్షా
భూషాభోగవ్యతికరలుఠత్పుష్టకాన్తిప్రవాహా   ।

శ్రీమద్బర్హాభరణసుభగశ్లక్ష్ణధమ్మల్లభారా    
చిత్తే నిత్యం చరతు భవతాం బాలగోపాలమూర్తిః ॥ ౫॥

మాధుర్యాణామవధిరవధిర్మఞ్జుకైశోరభాజాం 
మఙ్గల్యానాం  ప్రథమభవనం  మఙ్గలం  మఙ్గలానామ్  ।

వంశీవాదవ్యసనరసికా విశ్వవిశ్వాననశ్రీ -
ర్వీచీభారా తరుణయతు వో బాలగోపాలమూర్తిః ॥౬॥

భావేలీలారచితతిలకా భఙ్గురభ్రూపతాకే   (భాలేలీలా)

భద్రాం  ముద్రాం  కిమపి సుభగం విభ్రతీ  విభ్రమాణామ్  ।

బాలగోపాలాష్టకమ్

శ్రీమద్వంశీవదనవలితైః   శీతశీతైరపాఙ్గై  -
శ్చిత్తాభోగం శిశిరయతు వో బాలగోపాలమూర్తిః ॥ ౭॥

శ్యామశ్యామా శిశిరశిశిరాపాఙ్గమఙ్గల్యలీలా 
స్వాదుస్వాదుః సరససరసస్నిగ్ధముగ్ధాననేన్దుః    ।

స్మేరస్మేరా మధుర మధురోదార బిమ్బాధరోష్ఠీ
మధ్యేచిత్తం వహతు భవతాం బాలగోపాలమూర్తిః ॥౮।
ధారా భాసాం తత ఇత ఇతి ప్రస్ఫురన్తీ  సమన్తాత్

సాన్ద్రానన్దస్తిమితలహరీభఙ్గితుఙ్గానుభావా      ।
సేవానమ్రత్రిదశపరిషద్దత్తచిసావధానా   

చేతఃపీఠీమధివసతు వో బాలగోపాలమూర్తిః ॥౯॥
జగదఖిలమనోజ్ఞే బాలగోపాలవాలే

కిమపి కుతుకభాజా కృష్ణలీలాశుకేన  ।
విరచితమితి వాచాం వీచిమాధుర్యధారా-

పరిమలపరిపాకం భావకా భావయన్తామ్ ॥ ౧౦॥
ఇతి శ్రీలీలాశుకమునివిరచితం  బాలగోపాలాష్టకం  సమ్పూర్ణమ్  ।

